
INTRODUCCIÓN

O vídeo é un recurso didáctico na clase de Ciencias que encerra grandes
posibilidades educativas. Dende o punto de vista pedagóxico cabe sinalar a
necesidade de dispoñer de recursos variados que favorezan o proceso de eNsinaza-
aprendizaxe partindo do máis próximo e coñecido. Así mesmo, debemos indicar
que a sociedade actual móvese nun fluxo constante de imáxes, por tal motivo a
Ensinanza das Ciencias non pode manterse Ó marxe do mesmo, debendo incorpo-
rar os medios audiovisuais adecuados.

A utilización do vídeo permite visualizar na aula feitos ou fenómenos de difícil
acceso, sendo ademáis un medio moi atractivo para os estudantes. A linguaxe
audiovisual e de por si polivalente e pode utilizarse de múltiples formas, constitúe
unha importante fonte de información, formando parte do medio ambIente no que
crecen as novas xeneracións (Ferrés, 1994). Sen embargo, será o profesorado o
que delimite o papel que lle corresponde a unha determinada situación didáctica.

Neste sentido serán os docentes os que deban integralos no transcurso de
unidades didácticas concretas. Así o vídeo, ademáis de reunir unhas condicións
técnicas determinadas, calidade de imaxe e son, motaxe, etc., debe: a) tratar direc-
tamente e con unha profundidade adecuada ó nivel do alumnado os contidos que se
pretenden traballar nesta unidade didáctica; b) ter unha estructura e unha presenta-
ción de contidos coherente co que se ensina e c) posuir mecanismos que faciliten a
comprensión e asimilación da temática presentada.

Seleccionouse un vídeo determinado “El uso ecológico de la energía”. Os
motivos da elección responderon a que a súa calidade técnica é correcta, aborda

Por outra banda, o vídeo pode utilizarse na aula con distintas finalidades:
favorecer a motivación; ilustrar aspectos técnicos explicados anteriormente, susci-
tar interrogantes; suxerir actividades encamiñadas á búsqueda de respostas; propoñer
hipóteses; etc. En calquer caso, como xa dixemos, o uso do vídeo debe encadrarse
dentro dunha actividade de aprendizaxe e ser adecuado ós obxectivos que se pre-
tenden acadar (Campuzano, 1992).

Na actualidade, hai unha demanda do profesorado de Ciencias de recursos
para levar a aula e da súa formación na utilización dos mesmos. Partindo desta
inquietude  levouse a cabo esta actividade que toma coma punto de referencia as
ideas previas que teñen os docentes sobre o uso e posibilidades educativas do vídeo
na aula, fundamentándose na visión constructivista da aprendizaxe na formación
docente (Gil et al., 1995) (Hewson, 1993).

PLANTEXAMENTO DA ACTIVIDADE

A actividade que agora presentamos enmarcase dentro dos cursos de actua-
lización científico didáctica dos docentes. Foi realizada en dous cursos de forma-
ción continuada do profesorado cun total de cincuenta profesores de Ciencias en
exercicio de Secundaria e Bacherelato.

O plantexamento da actividade contempla, ademáis da detección e discusión
das concepcións do profesorado respecto á utilización do vídeo, o visionado do
mesmo, e o traballo cooperativo, análitico e reflexivo dos docentes en pequeno e
gran grupo, dacordo cós seguintes apartados:

a) Ideas do profesorado sobre a utilización que habitualmente se fai do
vídeo nas clases de Ciencias. Este punto ademáis de ser imprescindible en toda
actividade de orientación constructivista, resulta motivadora porque permite ó do-
cente en exercicio partir da propia realidade da aula e reflexionar sobre ela, aspec-
tos ambos que lle son próximos e coñecidos. Os profesores responderon aquí indi-
vidualmente ás seguintes cuestións: 1) ¿Usas o vídeo como recurso didáctico na
clase de Ciencias?; 2) ¿Porqué?; 3) Para que o utilizas; 4) Fas unha ficha técnica
do documento audiovisual; 5) Elaboras un guión didáctico (obxectivos, contidos,
actividades...) para integrar o vídeo no proceso de ensinanza-aprendizaxe das Cien-
cias.

b) Visionado do vídeo. E necesario indicar que neste caso utilízase un vídeo
didáctico xa elaborado e que está a nosa disposición a través dunha productora
dedicada a temas educativos, polo que non se trataron, nesta ocasión, aspectos
técnicos complexos, nin expresivos (encadre, montaxe,...), aínda que se resalta a
súa importancia tal como sinala Medina (Medina Domínguez y Rodríguez Losas,
1997).

unha problemática próxima ó alumnado, permite o tratamento adecuado da
transversalidade e interdisciplinaridade, facilita o desenvolvemento de distintos ti-
pos de contidos, asignando unha especial relevancia ós actitudinais...Ademáis o
vídeo elexido era o suficientemente versátil como para adaptarse a actividades
dirixidas a diferentes niveis educativos, resultanto, polo tanto, idóneo para emplealo
en cursos de formación, nos que coexisten profesores de Ciencias xeneralistas
(primeiro ciclo de Secundaria) e especialistas en Ciencias Naturais e Física e Quí-
mica.

c) Análise do vídeo. Un total de dez grupos formados por cinco profesores
reflexionaron sobre as posibilidades educativas do vídeo “El uso ecológico de la
energía”. Co fin de facilitar a análise, proporcionouselles unha ficha aberta que
incluía ademáis do título, duración e autores, outros aspectos que debían completar
como: os obxectivos e contidos (conceptos, procedementos e actitudes) que permi-
te abordar, a valoración do vídeo respecto o seu carácter motivador, a súa capacidade
para impulsala participación e a súa calidade técnica (imaxe, son...). Ademáis
promovíase a reflexión sobre os coñecementos previos que debe ter o alumnado
sobre este tema.

d) Posta en común. O intercambio de impresións entre profesores permiteu
recollelas aportacións dos distintos grupos, e así poder completar, reconducir e
amplialas ideas aportadas polo profesorado.

e) Deseño dun plantexamento didáctico para traballar con este vídeo na aula
nunha unidade didáctica concreta de Ciencias, que foi presentado por cada un dos
pequenos grupos. Para facilitar a tarefa proporcionouselles unha ficha que recollía
os seguintes apartados: a) para que o podemos empregar -con qué aspectos do
currículo está relacionado-: b) cándo o imos utilizar e c) cómo o usamos -aspectos
metodolóxicos-.

DESENVOLVEMENTO DA ACTIVIDADE

A continuación presentanse os resultados e comentarios respecto ó
desenvolvemento da actividade, seguindo o esquema do seu plantexamento. En
relación ó uso habitual do vídeo na aula, debemos indicar que a maioría dos profe-
sores -65%- recoñecían que o utilizaban puntualmente, mentras soamente o 10%
usaba este recurso habitualmente e o 25% non o facía nunca. As razóns  aportadas
para xustificala escasa introducción de actividades con vídeo na clase de Ciencias
centráronse en problemas técnicos (falla de equipamento) e no feito de sufrir expe-
riencias pouco satisfatorias, considerándoo pouco útil para o desenvolvemento da
asignatura -“quita tiempo para dar el programa”- . Só o reducido número de
docentes co empregaba sistematicamente admitiron ventaxas no uso deste instru-

mento, pois resultaba adecuado para: visionar fenómenos de difícil acceso, com-
pletar el tema, motivar, etc.

Por outra banda unha alta porcentaxe -98%- non levaba a cabo a realización
dunha ficha técnica. Ademáis o 90% dos encuestados tampouco realizaba o
correspondente guión didáctico (obxectivos, contidos, actividades...).

Con relación a análise do vídeo, cabe resaltar que a súa calidade técnica foi
valorada positivamente pola totalidade dos grupos. En canto os aspectos didácticos,
e máis concretamente no que respecta os obxectivos que permitía desenvolver o
vídeo empregado nesta actividade, observamos cós grupos de profesores se cen-
traron no desenvolvemento de capacidades cognitivas - a maior referencia ós
obxectivos conceptuais é unha tónica habitual nas propostas dos docentes-  e
actitudinais, os de tipo procedimental só foron recollidos por dous grupos.
Consideramos especialmente preocupante co profesorado non inclúa suficiente-
mente obxectivos procedimentais. Tal omisión reflicte que éstos aínda non son va-
lorados como competencias dignas de ser explicitamente enunciadas, pois
considérase que se promoven incidentalmente ó longo do proceso de ensinanza-
aprendizaxe (de Pro Bueno, 1997).

Unha análise máis específica dos obxectivos propostos, permitenos apreciar
que estos foron pouco diversos, atendendo fundamentalmente ós obxectivos do
ámbito cognitivo e actitudinal. Concretamente con relación a estos últimos
engadiremos que foron xenéricos, sen plantexar accións concretas. Na táboa I
recóllense as categorias realizadas cos obxectivos dos distintos ámbitos.
Táboa I: Categorización dos obxectivos propostos polos grupos de profesores (N=10)

OBXECTIVOS

Cognitivos Procedimentais Actitudinais

-Recoñecer tipos de
contaminantes (4)
-Diferenciar  distintos tipos de
enerxía (6)
-Explicala interacción entre MA
e enerxía (4)

-Analisar o efecto da contaminación na
natureza(2)
-Deseñar posibles solucións acerca dos
problemas enerxéticos(2)

-Valorala importancia da
conservación do MA e o aforro
enerxético (8)
-Interese polos combustibles
non contaminantes(4)

Nota: entre paréntese indícase o número de grupos que citan obxectivos de cada unha das
categorías.

En coherencia cós obxectivos, os profesores especificaron fundamentalmen-
te os contidos conceptuais que contempla o vídeo, e os actitudinais. Sen embargo,
con relación ós procedementos a maioría tiveron problemas para sinalalos, concre-

tamente tres grupos non os propoñen e outros tres incluiron como tales enunciados
semellantes a actividades, error xa denunciado pola bibliografía (Coll, 1992).

Os procedementos citados referíronse só a análise e deseño (ver táboa II),
mentras outros procedementos tan significativos como elaboración de conclusións,
comunicación de resultados,..., non foron citados o que resulta coherente con outros
resultados obtidos polo noso equipo (García Barros et al., 1999).
Tabla II: Categorización dos contidos propostos polos grupos de profesores (N=10)

CONCEPTOS PROCEDEMENTOS ACTITUDES

-Enerxías alternativas (8)
-Aforro enerxético (8)
-Contaminación -chuvia ácida-(6)
-Residuos gaseosos (4)
-Anticontaminación (4)
-Fontes de enerxía (4)

-Deseño de solucións de aforro
enerxético(2)
-Análise das consecuencias da
contaminación ambiental(2)

-Adquirir hábitos de aforro
enerxético (10)
-Importancia de utilizar enerxías
alternativas (6)
-Respetar e conservala natureza
(8)

Nota: entre paréntese indícase o número de grupos que citan os contidos de cada unha das
categorías.

Con relación ó deseño do plantexamento didáctico os dez grupos de docentes
manifestan a súa conexión co currículo, suxerindo que se pode empregar nas mate-
rias de Física e Bioloxía. Respecto a cando e como usalo, 5 grupos propoñen
introducilo antes de tratar o tema e 4 o final, estes suxiren a realización dun cuestio-
nario final que non especificaron. Só un grupo plantexa una secuencia de activida-
des, que aínda que pode parecer xenérica recolle aspectos de interese, tal secuen-
cia e a seguinte: 1) facer un cuestionario de ideas previas; 2) visualización do
vídeo; 3) traballo en grupos e posta en común.

Dada a utilización limitada do vídeo que parecen mostralos resultados pre-
sentados, a  nosa intervención centrouse en completalas ideas dos docentes sobre
as posibilidades da utilización do mesmo. Suxerimos unha secuencia específica de
actividades na que éste serviría de base para: suscitar problemas, propoñer hipóte-
sis..., deste modo pretendíase superala visión restrictiva que o profesorado tiña e
así deseñar actividades máis amplias có vídeo e propostas metodoloxicas máis
motivadoras.

CONSIDERACIÓNS  FINAIS

A complexidade do proceso de ensinanza-aprendizaxe esixe co profesorado
use diferentes tipos de instrumentos e recursos, adaptados as súas necesidades,
que favorezan a tarefa de ensinar, aínda que en ningun caso sustitúen ó profesora-
do. Neste sentido debemos sinalar que si ben o vídeo é un recurso importante para

introducir na clase de Ciencias, neste traballo poidemos apreciar que habitualmente
se infrautiliza.

Por outra banda, é imprescindible que os docentes teñan criterios científica-
mente fundamentados para analisalas posibilidades didácticas dos materiais
dispoñibles, seleccionando aqueles que millor se adecúen ós obxectivos educativos
plantexados. Na nosa actividade o profesorado tivo oportunidade de cuestionar a
limitada utilización do vídeo e de analisalos tipos de contidos que permiten desen-
volver, e as  actividades alternativas, facilitando, de este modo, unha visión máis
amplia deste recurso.

A pobreza dos plantexamentos didácticos dos grupos de docentes impídenos
realizar un análise máis profundo, aínda que nos induce a incidir nesta problemática
en posteriores traballos tendentes a milloralo uso do vídeo nas clases de Ciencias,
promovendo unha mayor introducción de procedementos que favorezan o paralelo
desenvolvemento de conceptos e actitudes. Así mesmo profundizarase na necesidade
de diseñar unha adecuada secuencia de actividades para superar esta visión res-
trictiva do profesorado.

